
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ: 22MN025 

ᓄᓇᕗᑦᒥ ᐸᕐᓇᐃᔩᑦ ᑎᑎᕋᖅᓯᒪᔪᑦ ᓈᓴᐅᑎᖓ: 149747 

ᕕᕝᕗᐊᕆ 16, 2023 

ᑐᕌᖅᑐᖅ: ᓯᑦᓕᐊᒃ ᑕᐃᒪᓐᓂ ᐅᔭᕋᓐᓂᐊᕐᕕᒃ ᑐᓂᐅᖅᑲᖅᑕᐅᔪᓄᑦ ᑎᑎᕋᖅᓯᒪᔪᑦ 

ᐱᔾᔪᑎᖓ: ᑐᓴᖅᑎᑦᑎᒍᑎᖓ ᒥᓂᔅᑕ ᖃᐅᔨᒋᐊᖅᑎᑦᑎᓂᕐᒧᑦ ᑎᐱᐅᔅ ᑲᓇᑕᒥᑎᒥᖓᑦ “ᓯᑦᓕᐊᒃ ᑕᐃᒪᓐᓂ 

ᐅᔭᕋᓐᓂᐊᕐᕕᒃ” ᐱᓕᕆᐊᒧᑦ ᑐᔅᓯᕋᐅᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓗᓂ 

 

ᑐᕌᖅᑐᖅ ᑎᒥᐅᔪᓄᑦ: 

ᐅᓇᐅᑎᓪᓗᒍ ᕕᕝᕗᐊᕆ 14, 2023 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐱᓚᐅᖅᑐᑦ 

ᐱᖃᓯᐅᑎᓯᒪᔪᒥᑦ ᑎᑎᖅᑲᒥᑦ ᒪᓕᒐᓕᐅᑎᔪᐊᒥ ᑖᓐ ᕚᑕᐅᓪ, ᒥᓂᔅᑕ ᐅᑭᐅᑕᖅᑐᓕᕆᓂᕐᒧᑦ (ᒥᓂᔅᑕ), ᐱᓕᕆᖃᑎᖃᖅᑐᑎ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᓯᑯᓯᐅᑎᒃᑯᑦ ᑲᓇᑕᒥ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᐊᒻᒪ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

(ᑲᒪᒋᔭᖃᖅᑐᖅ ᒥᓂᔅᑕ) ᐱᔾᔪᑎᖃᖅᑐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓅᕕᐱᕆ 14, 2022 ᖃᐅᔨᓴᓂᕐᒧᑦ 

ᐃᓱᒪᓕᐅᓂᕐᒧᑦ ᐅᓂᒃᑳᑦ ᑎᐱᐅᔅ ᑲᓇᑕ ᑎᒥᖓᑦ (ᑎᐱᐅᔅ ᐅᕝᕙᖣᓐᓃᑦ ᑐᔅᓯᕋᐅᑎᓕᐅᖅᑐᖅ) “ᓯᑦᓕᐊᒃ ᑕᐃᒪᓐᓂ 

ᐅᔭᕋᓐᓂᐊᕐᕕᒃ” ᐱᓕᕆᐊᒧᑦ ᑐᔅᓯᕋᐅᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ: 22MN025). 

ᑲᒪᒋᔭᖃᖅᑐᑦ ᒥᓂᔅᑕᐃᑦ ᐊᖏᖅᓯᓯᒪᔪᑦ ᑲᑎᒪᔩᑦ ᐊᑐᓕᖁᔭᖏᓐᓂ ᐊᒻᒪ ᖃᐅᔨᒋᐊᖅᓯᒪᔪᑦ ᓯᑦᓕᐊᒃ ᑕᐃᒪᓐᓂ 

ᐅᔭᕋᓐᓂᐊᕐᕕᒃ ᐱᓕᕆᐊᒧᑦ ᑐᔅᓯᕋᐅᑦ ᕿᒥᕐᕈᔭᐅᒃᑲᓂᕐᓄᓗᑎ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᑦᑐᒍ 

ᐃᓚᖓ 94(1)(a)(iv) ᐅᑯᓇᓂ ᓄᓇᕗᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒥᑦ ᖃᐅᔨᓴᓂᕐᒧᑦ ᐱᖁᔭᖅ (NuPPAA). 

ᐱᖃᓯᐅᑎᓯᒪᔪᑦ ᑎᑎᖅᑲᐃᑦ ᑲᒪᒋᔭᖃᖅᑐᒥᑦ ᒥᓂᔅᑕᒥᑦᐊᒻᒪ ᑐᑭᓯᒋᐊᕈᑎᓕᒫᑦ ᐱᔾᔪᑎᖃᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᕿᒥᕐᕈᓂᖏᓐᓂᑦ ᑖᔅᓱᒥᐊ ᐱᓕᕆᐊᒧᑦ ᑐᔅᓯᕋᐅᒻᒥᑦ ᐱᔭᔅᓴᐅᔪᑦ ᐃᕐᖏᓐᓈᕈᑎᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᕐᖏᓐᓈᕈᑎᒃᑯᑦ ᐃᓄᓐᓄᑦ ᐊᑎᓕᐅᕐᕕᒻᒥᑦ ᐅᕙᓂ www.nirb.ca ᐊᑐᕐᓗᑎ ᐅᑯᓂᖓ ᕿᓂᓂᕐᒧᑦ 

ᐋᖅᑭᔅᓯᒪᔪᓂᑦ: 

▪ ᐱᓕᕆᐊᖅ ᐊᑎᖓ: ᓯᑦᓕᐊᒃ ᑕᐃᒪᓐᓂ ᐅᔭᕋᓐᓂᐊᕐᕕᒃ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ: 22MN025 

▪ ᑐᔅᓯᕋᐅᑎᓕᐅᕈᑦ ᓈᓴᐅᑎᖓ: 125714 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᕐᖏᓐᓈᕈᑎᒃᑯᑦ ᐃᓄᓐᓄᑦ ᐊᑎᓕᐅᕐᕕᖓ ᐱᔪᓐᓇᑎᑦᑎᓂᐊᖅᑐᑦ ᑎᒥᐅᔪᓂᑦ 

ᐱᔪᒪᓂᖃᖅᑐᓂᑦ ᐃᓚᒋᔭᐅᖃᑕᐅᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓂᖏᓐᓄᑦ ᑕᕝᕗᖓᑦᑕᐅᑎᒋ 

ᐃᓚᓯᓗᑎ ᐅᕝᕙᓘᓐᓃᑦ ᐲᖅᓯᓗᑎ ᓇᒻᒥᓂᖅ ᐱᔭᐅᓂᖏᓐᓄᑦ ᑐᑭᓯᒋᐊᕈᑏᑦ ᐊᑦᑐᐊᓂᓖᑦ ᖃᐅᔨᓴᓂᕐᒧᑦ. ᐃᕝᕕᑦ, 

ᐅᕝᕙᓘᓐᓃᑦ ᐊᓯᐊᓂ ᐃᓄᒻᒥᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒧᑦ ᑐᑭᓯᒋᐊᕐᕕᖏᑦ, ᐱᔪᒪᓂᖃᖅᑐᑎᑦ ᑲᔪᓯᑎᑦᑎᓂᕐᒥᑦ 

ᐱᔭᐅᓗᑎ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑎᔾᔪᑎᖏᑦ ᐱᔾᔪᑎᖃᖅᑐᑦ ᑖᔅᓱᒧᖓ ᐅᕝᕙᓘᓐᓃᑦ ᐊᓯᐊᓂ 

ᖃᐅᔨᓴᕐᓂᐅᔪᓂᑦ, ᐊᑎᓕᐅᕐᓗᑎᑦ ᑭᓱᖃᐅᑎᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᕐᖏᓐᓈᕈᑎᒃᑯᑦ ᐃᓄᓐᓄᑦ 

ᐊᑎᓕᐅᕐᕕᒃ ᐅᕙᓂ www.nirb.ca, ᕿᓂᕐᓗᒍ ᐱᓕᕆᐊᖅ, ᓂᕈᐊᓕᕐᓗᑎᑦ “ᒪᓕᓪᓗᒍ ᑖᓐᓇ ᐱᓕᕆᐊᖅ” ᖁᓛᓂ 

ᒪᑉᐱᒐᕐᒥᑦ. ᐃᑲᔪᖅᑕᐅᓂᕐᒧᑦ ᐱᑕᖃᕆᐊᖃᕈᓂ ᐱᔭᕇᕐᓗᒍ ᐊᑎᓕᐅᓂᕐᒧᑦ, ᖃᐅᔨᒋᐊᕐᕕᒋᓗᒍ info@nirb.ca 

ᐃᑲᔪᖅᑕᐅᔪᒪᓗᑎᑦ. 

http://www.nirb.ca/
http://www.nirb.ca/
mailto:info@nirb.ca

ᒥᓂᔅᑕᒦᖔᖅᑐᓂᑦ ᑐᑭᒧᐊᕈᑏᑦ 

ᖃᐅᔨᒋᐊᕐᕕᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑲᒪᒋᔭᖃᖅᑐᑦ ᒥᓂᔅᑕᐃᑦ ᐊᖏᓚᐅᖅᑐᑦ ᑖᒃᑯᐊ 

ᑎᓴᒪᐅᔪᓐᖏᒑᖅᑐᑦ (8) ᐱᔾᔪᑕᐅᔪᑦ ᐅᕝᕙᓘᓐᓃᑦ ᐃᓱᒫᓘᑕᐅᔪᑦ ᐊᑦᑐᐊᓂᓕᓐᓄᑦ ᑐᔅᓯᕋᐅᒻᒥᑦ ᓇᓗᓇᐃᖅᑕᐅᓯᒪᔪᑦ 

ᑲᑎᒪᔨᓄᑦ ᕿᒥᕐᕈᔭᐅᓂᖏᓐᓄᑦ ᐃᓱᒪᓕᐅᓂᕐᒧᑦ ᐅᓂᒃᑳᓂᑦ ᐃᓱᒪᒋᔭᐅᑦᑎᐊᕆᐊᓖᑦ ᕿᒥᕐᕈᔭᐅᓂᖃᖅᑎᓪᓗᒍ.  

ᐅᑯᐊ ᓇᓗᓇᐃᔭᖅᓯᒪᓂᖏᑦ ᐃᓱᒫᓘᑕᐅᔪᓄᑦ ᑐᓂᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓅᕕᐱᕆ 14, 2022 ᕿᒥᕐᕈᔭᐅᓂᖏᓐᓄᑦ ᐃᓱᒪᓕᐅᓂᕐᒧᑦ ᐅᓂᒃᑳᓂᑦ ᓯᑦᓕᐊᒃ ᑕᐃᒪᓐᓂ ᐅᔭᕋᓐᓂᐊᕐᕕᒃ ᐱᓕᕆᐊᒧᑦ 

ᑐᔅᓯᕋᐅᑎᖓ: 

ᐊᕙᑎᖓ, ᐆᒪᔪᐃᑦ ᓇᔪᖃᑦᑕᖅᑕᖏᑦ ᐊᒻᒪ ᐃᓄᐃᑦ ᐊᖑᓇᓱᓐᓂᕐᒧᑦ ᐱᓕᕆᕙᑦᑕᖏᑦ: 

ᐃᓱᒫᓘᑕᐅᔪᖅ 1: ᐱᑕᖃᕈᓐᓇᕐᓂᖓ ᑐᔅᓯᕋᐅᒻᑦ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᑐᑦᑐᓄᑦ, ᓇᓄᐃᑦ, ᐊᒪᕈᐃᑦ, 

ᑎᕆᒐᓂᐊᑦ, ᐊᔾᔨᒌᖏᑦᑐᑦ ᐅᑎᖅᑕᖃᑦᑕᖅᑐᑦ ᑎᒻᒥᐊᑦ ᐊᒻᒪ ᓇᔪᖃᑦᑕᖅᑕᖏᑦ ᑖᒃᑯᓄᖓ ᐆᒪᔪᓄᑦ 

ᑐᓐᖓᕕᒋᔭᖏᓐᓄᑦ ᓴᓇᔭᐅᓂᖓᓄᑦ ᐅᔭᕋᓐᓂᐊᕐᕕᒃ ᓇᔪᖅᑕᖓ, ᐊᕐᕌᒍᓕᒫᒧᑦ ᐊᑐᕆᐊᑦ, 

ᐅᑭᐅᒃᑯᑦ ᐊᑐᕆᐊᑦ, ᓴᓇᔭᐅᓂᖓ ᐊᒻᒪ ᐊᐅᓚᓂᖓ ᓇᔪᖅᑕᐅᔪᖅ, ᐊᒻᒪ ᐃᖏᕋᑎᑕᐅᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐊᒻᒪ ᓱᓇᒃᑯᑖᑦ ᐱᑕᖃᕈᓐᓇᑐᐃᓐᓇᐃᑦ ᐊᑯᓂᐅᔪᒧᑦ ᐊᖏᔪᒥᑦ ᐊᑦᑐᖅᑕᐅᔪᓂᑦ. 

ᐃᓱᒫᓘᑕᐅᔪᖅ 2: ᐱᑕᖃᕈᓐᓇᕐᓂᖓ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᐃᒥᑦᑎᐊᕙᓐᓄᑦ ᐃᒪᕐᒥ ᐊᕙᑎᖓ 

ᐱᖃᐅᑎᓪᓗᑎ ᖄᖓᓂ ᐃᒪᖓ ᐱᐅᓂᖓ ᐊᒻᒪ ᐊᖏᔫᓂᖓ, ᐃᒥᑦᑎᐊᕙᓐᓂᑦ ᐃᖃᓗᐃᑦ ᐊᒻᒪ 

ᐃᖃᓗᐃᑦ ᓇᔪᖃᑦᑕᖅᑕᖏᑦ, ᐊᒻᒪ ᐊᓯᖏᑦ ᐃᒪᕐᒥ ᐆᒪᔪᕋᓛᑦ ᓴᖅᑭᖅᑐᑦ ᐱᖁᑎᕐᔪᐊᓂᑦ 

ᓴᓇᔭᐅᓂᖏᓐᓄᑦ, ᐊᑦᑕᑯᐃᑦ ᐅᔭᖅᑲᐃᑦ ᑐᖅᑯᖅᑕᐅᓂᖏᑦ, ᑐᖅᑯᖅᑕᐅᓂᖏᑦ ᐊᒻᒪ 

ᐊᑐᖅᑕᐅᓂᖏᑦ ᐅᖅᓱᐊᓗᐃᑦ, ᐃᓚᓕᐅᕈᑏᑦ ᐊᒻᒪ ᖄᖅᑕᔫᑦ, ᐊᐅᓚᓂᖏᑦ ᐅᔭᕋᓐᓂᐊᕐᕕᒃ ᐊᒻᒪ 

ᐊᑦᑐᐊᓂᓖᑦ ᐱᖁᑎᕐᔪᐊᑦ ᐊᒻᒪ ᐃᖏᕋᑎᑦᑎᓂᕐᒧᑦ ᐱᓕᕆᔭᐅᔪᑦ ᓱᓇᒃᕐᑯᑖᓄᑦ ᐊᒻᒪ 

ᐃᖅᑲᓇᐃᔭᖅᑎᓄᑦ. ᑐᔅᓯᕌᖑᔪᖅ ᐅᔭᕋᓐᓂᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᖃᓯᐅᔾᔨᒐᔭᖅᑐᖅ 

ᐃᖏᕋᑎᑕᐅᓂᖏᓐᓄᑦ ᐃᓄᓐᓂᑦ ᐊᒻᒪ ᓱᓇᒃᑯᑖᓂ ᑕᒪᕐᒃᑭᓐᓂ ᖃᖓᑕᓲᒃᑯᑦ ᐊᒻᒪ ᓄᓇᒃᑯᑦ 

ᐃᖏᕋᓂᕐᒧᑦ, ᐊᑦᑐᖅᑕᐅᔪᓐᓇᕐᓂᖏᑦ ᐊᒻᒪ ᐊᑐᖅᑕᐅᔪᓂᑦ ᐃᒪᐅᔪᓂᑦ ᑐᔅᕌᒧᑦ ᐱᓕᕆᔭᐅᔪᓂᑦ 

ᐊᑐᓂ ᐅᔭᖃᖅᑲᓂᑦ ᑭᒻᐳᓚᐃᑦ ᖃᐅᓴᖅᑕᐅᔭᕆᐊᖃᓂᐊᖅᑐᑦ ᑲᑎᒪᔩᑦ ᕿᒥᕐᕈᓂᖃᖅᑎᓪᓗᒋᑦ. 

ᓴᓇᔭᐅᓂᖓᓄᑦ ᐱᓕᕆᐊᖑᓕᕐᓂᖓᓂ, ᑲᑎᒪᔩᑦ ᓂᕆᐅᓐᓂᖃᖅᑐᑦ ᖁᕝᕙᕆᐊᖅᓯᒪᓂᐊᖅᑐᑦ 

ᐊᑐᖅᑕᐅᔪᑦ ᐃᖏᕋᑎᑦᑎᓂᕐᒧᑦ ᐊᕐᕌᒍᓕᒫᒧᑦ ᐊᑐᕆᐊᒃᑯᑦ ᐊᒻᒪ/ᐅᕝᕙᓘᓐᓃᑦ ᐅᑭᐅᒃᑯᑦ 

ᐊᑐᕆᐊᒃᑯᑦ, ᐊᐅᓚᓂᖓᓄᑦ ᐱᓕᕆᔭᐅᓕᖅᑎᓪᓗᒍ ᓂᕆᐅᒋᔭᐅᔪᖅ ᐊᑯᓂᐅᓂᖃᓂᐊᖅᑐᓂᑦ 

ᐅᖓᑕᓂ 20 ᐊᕐᕌᒍᐃᑦᒪᑭᒪᑎᑕᐅᔪᒥᑦ ᐊᑐᖅᑕᐅᔪᖃᕈᓐᓇᓂᐊᖅᑐᖅ, ᐊᒻᒪ ᐱᓕᕆᔭᐅᔪᓂᑦ 

ᐊᑦᑐᐊᓂᓕᓐᓄᑦ, ᐃᒥᑦᑎᐊᕙᓐᓄᑦ ᐱᖅᑯᓯᓄᑦ ᐊᑐᖅᑕᐅᒐᔪᑦᑐᑦᐃᓄᓐᓄᑦ ᐊᖑᓇᓱᓐᓂᕐᒧᑦ. 

ᐃᓱᒫᓘᑕᐅᔪᖅ 3: ᐱᑕᖃᕈᓐᓇᕐᓂᖓ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᐱᕈᖅᑐᓄᑦ, ᓄᓇᖓᓄ, ᖁᐊᖑᐃᓐᓇᖅᑐᖅ 

ᐊᒻᒪ ᓄᓇᖓ ᐱᔾᔪᑎᒋᓪᓗᒍ ᐱᕙᓪᓕᐊᑎᑕᐅᓂᖓᓄᑦ ᐊᒻᒪ ᐊᐅᓚᓂᖏᓐᑦ ᐱᑕᖃᕈᓐᓇᕐᓂᖓ 

ᐊᕐᕌᒍᓕᒫᒧᑦ ᐊᑐᕆᐊᖅ, ᐅᔭᕋᓐᓂᐊᕐᓂᑦᖅ ᐊᒻᒪ ᑭᒻᐳᓚᐃᑦ ᐱᔭᓪᓕᐊᑎᑕᐅᓂᖏᓐᓄᑦ 

ᐱᓕᕆᔭᐅᔪᑦ, ᐱ>ᓪᐊᑎᑕᐅᓂᖓ ᓇᔪᖅᑕᐅᓂᐊᖅᑐᒥᑦ ᐃᓪᓗᐃᑦ ᐊᒻᒪ ᐊᑦᑐᐊᓂᓖᑦ ᐱᖁᑎᕐᔪᐊᑦ, 

ᑕᒪᒃᑭ ᑐᖅᑯᐃᕕᐅᑲᐃᓐᓇᖅᑐᓂᑦ ᐊᒻᒪ ᑐᖅᑯᐃᕕᐅᖏᓐᓇᖅᑐᓂᑦ ᐊᒻᒪ ᐊᑐᖅᑕᐅᓂᖓ 

ᐅᖅᓱᐊᓗᒃ ᐊᒻᒪ ᐃᓚᓕᐅDᑏᑦ ᐊᒻᒪ ᖄᖅᑕᔫᑦ. ᑖᒃᑯᐊ ᖃᓄᐃᑦᑑᓂᖏᑦ ᐱᑕᖃᕈᓐᓇᕐᓂᖏᑦ 

ᐱᐅᖏᑦᑐᓂᑦ ᐊᑦᑐᐃᔪᓂᑦ ᓴᖅᑭᕈᓐᓇᖅᑐᑦ ᐃᓗᐊᓂ ᓇᓗᓇᐃᖅᓯᒪᔪᓂᑦ ᑭᓪᓕᖏᓐᓂ 

ᑐᔅᓯᕌᖑᔪᒥᑦ ᐊᑐᕆᐊᕐᒥᑦ ᐃᖏᕋᑎᑦᑎᓂᕐᒧᑦ ᐊᖅᑯᑎᖏᑦ, ᓇᔪᖅᑕᐅᔪᑦ, ᐅᔭᖅᑭᓂᐊᕐᕕᑦ, 

ᐅᔭᕋᓐᓂᐊᕐᓂᖅ ᐊᒻᒪ ᑭᒻᐳᓚᐃᑦ ᐱᕙᓪᓕᐊᑎᑕᐅᓂᖓ ᐊᒻᒪ ᐊᑦᑐᐊᓂᓖᑦ ᐱᖁᑎᕐᔪᐊᑦ. 

ᐱᑕᖃᕈᓐᓃᕐᓂᖏᑦ ᐱᕈᖅᑐᐃᑦ ᐃᓱᒪᒋᔭᐅᔪᑦ ᑕᐃᒪᐃᓕᖓᑲᐃᓐᓇᓂᐊᖅᑐᑎ, 

ᑭᓯᐊᓂᐊᑯᓂᐅᓂᖃᕈᓐᓇᖅᑐᖅ ᐊᑯᓂᐅᔪᒥᑦ ᐱᔾᔪᑎᒋᓪᓗᒍ ᐊᑯᓂᐅᔪᒧᑦ ᓄᓴᖓ 

ᐸᕕᓴᑦᑕᐅᓂᖓᓄᑦ ᐃᓱᒪᒋᔭᐅᔪᑦ ᕿᑎᐊᓃᑦᑐᑎ ᐱᔾᔪᑎᒋᓪᓗᒍ ᓄᖑᑎᖅᑐᓂᑦ 

ᐱᑕᖃᕈᓐᓇᕐᓂᖓᓄᑦ ᓴᓇᔭᐅᓂᖃᖅᑎᓪᓗᒍ ᐱᓕᕆᐊᖑᓕᕐᓂᖓ ᐊᒻᒪ ᐊᑦᑐᖅᑕᐅᔪᓐᓇᖅᑐᑦ 

ᖁᖓᖑᐃᓐᓇᖅᑐᒥᑦ ᐱᔾᔪᑎᒋᓪᓗᒍ ᐊᐅᓚᓂᖏᓐᓄᑦ. 

ᐃᓱᒫᓘᑕᐅᔪᖅ 4: ᐱᑕᖃᕈᓐᓇᕐᓂᖓ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᓯᓚᖓᓄᑦ ᐱᐅᓂᖓᓄᑦ ᓴᖅᑭᕈᓐᓇᖅᑐᑦ 

ᐱᓕᕆᐊᒥᑦ ᐱᓕᕆᔭᐅᔪᓂᑦ, ᐱᖃᓯᐅᑎᓪᓗᑎ ᐳᔪᐃᑦ ᐊᒻᒪ ᓯᓚᒨᖅᑲᖅᑐᑦ ᐊᑐᖅᑕᐅᓂᖏᓐᓄᑦ 

ᖄᖅᑕᔫᑦ ᐅᔭᖅᑲᓂᑦ ᖄᖅᑎᑦᑎᓗᑎ ᐅᖁᒪᐃᑦᑐᑦ ᓄᓇᓯᐅᑏᑦ ᓇᔪᖅᑕᐅᔪᖅ 

ᐊᑐᐃᓐᓇᕈᖅᑕᐅᓂᖓᓄᑦ, ᐅᔭᖅᑭᐊᕐᕕᑦ, ᐊᑐᕆᐊᓕᐅᖅᑐᖃᕈᓐᓇᕐᖓ 

ᐊᑦᑐᐃᓂᖃᖅᑎᑦᑎᔪᓐᓇᖅᑐᖅ ᓯᓚᖓᓄᑦ ᐱᐅᓂᖓᓄᑦ, ᐃᓗᐊᒥ ᑭᓪᓕᖏᓐᓂᑦ ᑐᔅᓯᕌᖑᔪᒧᑦ 

ᐊᑐᕆᐊᒧᑦ ᐃᖏᕋᑎᑦᑎᓂᕐᒧᑦ ᐊᖅᑯᑎᖓ, ᓇᔪᖅᑕᐅᔪᑦ, ᐅᔭᖅᑭᐊᕐᕕᑦ ᐊᒻᒪ ᐊᑦᑐᐊᓂᓖᑦ 

ᐅᔭᕋᓐᓂᐊᓂᕐᒧᑦ ᐊᒻᒪ ᑭᒻᐳᓚᐃᑦ ᐱᕙᓪᓕᐊᑎᑕᐅᓂᖏᓐᓄᑦ ᐱᖁᑎᕐᔪᐊᑦ. 

ᐃᓱᒫᓘᑕᐅᔪᖅ 5: ᐱᑕᖃᕈᓐᓇᕐᓂᖓ ᐱᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᐃᓄᐃᑦ ᐊᖑᓇᓱᓐᓂᖏᓐᓄᑦ ᐊᒻᒪ ᓯᖏᓐᓂ 

ᐱᓕᕆᔭᐅᔪᓂᑦ ᐱᔾᔪᑎᒋᓪᓗᒍ ᐊᑦᑐᖅᑕᐅᓂᖏᓐᓄᑦ ᑐᑦᑐᐃᑦ ᐊᒥᓲᓂᖏᑦ ᐊᒻᒪ ᐊᓯᔾᔨᖅᑐᓂᑦ 

ᐅᑎᖅᖃᑦᑕᓂᕐᒧᑦ ᐊᑐᖅᑕᐅᕙᑦᑐᑦ, ᓇᓄᐃᑦ ᐊᒥᓲᓂᖏᑦ, ᐊᒻᒪᓗᑦᑕᐅᖅ ᐊᑐᖅᑕᐅᓂᖓᓄᑦ 

ᐱᖅᑯᓯᓄᑦ ᐊᐅᓪᓚᓂᕐᒧᑦ ᐊᖅᑯᑎᖏᓐᓂ ᐊᒻᒪ ᓄᓇᓕᒻᒥ ᐃᒪᐅᔪᑦ ᐊᖑᓇᓱᓐᓂᕐᒧᑦ. ᐃᓚᒋᐊᕐᓗᒍ, 

ᐱᑕᖃᕈᓐᓇᕐᓂᖓ ᐊᑦᑐᖅᑕᐅᔪᓂᑦ ᓴᖅᑭᕈᓐᓇᖅᑐᑦ ᐱᔾᔪᑎᒋᓪᓗᒍ ᐊᓯᔾᔨᖅᑐᓂᑦ ᐃᓄᐃᑦ 

ᓄᓇᖓᓂ ᐊᑐᖃᑦᑕᕐᓂᖏᓐᑦ ᐊᑐᖅᑕᐅᓂᖓᓄᑦ ᑐᔅᓯᕌᖑᔪᒥᑦ ᐱᖁᑎᕐᔪᐊᒥᑦ (ᓲᕐᓗ, ᐊᑐᕆᐊᑦ). 

ᑐᔅᓯᕌᖑᔪᖅ ᐱᓕᕆᐊᖅ ᐃᖃᓯᐅᔾᔨᒐᔭᖅᑐᖅ ᐱᕙᓪᓕᐊᑎᑕᐅᓂᖓ ᐊᑐᕆᐊᖅ ᐊᒻᒪ 

ᐅᔭᕋᓐᓂᐊᕕᒻᒧᑦ ᐱᖁᑎᕐᔪᐊᖅ ᖃᐅᔨᒪᔭᐅᔪᒥᑦ ᐊᐅᓪᓚᓂᕐᒧᑦ ᐊᖅᑯᑎᖓᓂ ᐊᑯᓐᓂᖏᓐᓂ 

ᐃᖃᓗᐃᑦ ᐊᒻᒪ ᐸᓐᓂᖅᑑᖅ ᐊᒻᒪᓗᑦᑕᐅᖅ ᖃᓂᒋᔭᖏᓐᓂ ᐃᒪᐃᑦ ᖃᐅᔨᒪᔭᐅᔪᑦ ᐊᑐᖅᑕᐅᕙᑦᑐᑦ 

ᐊᖑᓇᓱᓐᓂᕐᒧᑦ ᓄᓇᓕᒻᒥᐅᑕᓄᑦ. ᑲᑎᒪᔩᑦ ᓇᓗᓇᐃᖅᓯᔪᑦ ᑖᒃᑯᐊ ᐊᖑᓇᓱᓐᓂᕐᒧᑦ ᐱᓕᕆᔭᐅᔪᑦ 

ᐊᒻᒪ ᐊᑐᖅᑕᐅᖃᑦᑕᕐᓂᖓ ᓄᓇᖓ ᐱᓕᕆᐊᒃᑯᑎᒎᖅᑐᓂᑦ ᓴᖅᑭᖃᑦᑕᖅᑐᑦ ᒫᓐᓇ, ᑭᓯᐊᓂᓕ 

ᐊᖏᓂᖓ ᐊᑐᖅᑕᐅᓂᖓ ᖃᐅᔨᒪᔭᐅᓪᓚᕆᖏᑦᑐᖅ. ᐱᕙᓪᓕᐊᑎᑕᐅᓂᖓ ᐊᕐᕌᒍᓕᒫᒧᑦ 

ᐊᑐᕆᐊᖅ ᐅᕝᕙᓘᓐᓃᑦ ᐅᑭᐅᒃᑯᑦ ᐊᑐᕆᐊᖅ ᖁᕝᕙᕆᐊᖅᑎᑦᑎᔪᓐᓇᖅᑐᑦ ᑖᒃᑯᐊ 

ᐅᐸᒐᔅᓴᐅᓂᖏᓐᓄ, ᖁᕝᕙᕆᐊᖅᑎᑦᑎᔪᖅ ᓈᒻᒪᓐᓂᖓᓄᑦ ᓴᖅᑭᖅᑎᑕᐅᓂᖓᓄᑦ 

ᐊᐅᔾᓚᕈᔾᔨᓂᕐᒧᑦ ᓇᔪᖅᑕᐅᔪᑦ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ ᐃᓪᓗᕋᓛᑦ, 

ᖁᕝᕙᕆᐊᖅᑎᑦᑎᔪᓐᓇᖅᑐᑦ ᐊᖑᓇᓱᓐᓂᖏᓐᓄᑦ ᐃᓄᓐᓄᑦᑦ ᐊᒻᒪ ᐊᓯᖏᑦ ᑎᒥᐅᔪᑦ 

ᖃᓂᒋᔭᖓᓃᑦᒃᑐᓂᑦ. 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᑦ ᐃᓄᓐᓄᑦ: 

ᐃᓱᒫᓘᑕᐅᔪᖅ 6: ᐱᑕᖃᕈᓐᓇᕐᓂᖓ ᐱᐅᔪᓂᑦ ᐊᑐᑦᑐᖅᑕᐅᔪᓂᑦ ᐃᓅᖃᑎᒌᓐᓂᕐᓄᑦ− 

ᑮᓇᐅᔭᓕᕆᓂᕐᒧᑦᐊᑦᑐᖅᑕᐅᔪᓂᑦ ᐊᑦᑐᐊᓂᓖᖅᑦ ᐱᕙᓪᓕᐊᑎᑕᐅᓂᖓᓄᑦ ᐅᔭᕋᓐᓂᐊᕐᕕᒃ 

ᕿᑭᖅᑕᓂ ᐊᕕᑦᑐᖅᓯᒪᔪᒥᑦ. ᑐᔅᓯᕋᐅᑦ ᓴᖅᑮᔪᓐᓇᖅᑐᖅ ᖁᕝᕙᕆᐊᖅᑐᓂᑦ ᐃᖅᑲᓇᐃᔮᓂᑦ 

ᓄᓇᓕᒻᒥᐅᑕᓄᑦ ᓴᓇᔭᐅᓂᖓᓄᑦ, ᐱᕙᓪᓕᐊᑎᑕᐅᓂᖓᓄᑦ, ᐊᐅᓚᓂᖏᓐᓄᑦ ᐊᒻᒪ 

ᒪᑐᔭᐅᓂᖓᓄᑦ ᐱᓕᕆᐊᖑᓕᕐᓂᖏᑦ. ᑐᔅᓯᕋᐅᑦ ᖁᕝᕙᕆᐊᖅᑎᑦᑎᔪᓐᓇᕐᒥᔪᖅ ᐃᓕᓐᓂᐊᓂᕐᒧᑦ 

ᐊᒻᒪ ᓇᒻᒥᓂᖃᓂᕐᒧᑦ ᑳᑐᕌᖅᑎᑦᑎᓂᕐᒥᑦ ᐱᕕᔅᓴᐅᔪᓐᓇᖅᑐᓂᑦ ᐃᓄᓐᓄᑦ ᐃᖅᑲᓇᐃᔭᖅᑐᓂᑦ 

ᐅᔭᕋᓐᓂᐊᕕᒻᒥ ᐊᒻᒪ ᐃᓄᓐᓄᑦ ᓇᒻᒥᓂᕆᔭᐅᔪᑦ ᓄᓇᕗᒻᒥ. ᑭᓯᐊᓂᓕ, 

ᕕᐅᒡᓱᓯᒫᑦ (FutureSmart) ᐅᔭᕋᓐᓂᐊᕐᓂᖅ ᐊᑐᖅᑕᐅᓂᖓ ᑖᔅᓱᒧᖓ ᐊᐅᓚᓂᖓᓄᑦ 

ᓂᕆᐅᒋᔭᐅᔪᖅ ᐊᑦᑎᓪᓕᒋᐊᖅᑎᑦᑎᓗᓂ ᑲᑎᓕᒫᖅᑐᒋᑦ ᐊᒥᓲᓂᖏᑦ ᐃᖅᑲᓇᐃᔭᖅᑏᑦ 

ᐱᑕᖃᕆᐊᖃᖅᑎᑕᐅᔪᑦ ᓇᔪᖅᑕᐅᔪᒥᑦ ᐊᒻᒪ ᑲᑎᒪᔩᑦ ᓂᕆᐅᓐᓂᖃᖅᑐᑦ ᑕᒪᓐᓇ ᐊᑐᖅᑕᐅᓂᖓ 

ᐱᑕᖃᖅᑎᑦᑎᔪᓐᓇᖅᑐᑦ ᐊᑐᖅᑕᐅᒐᔪᖏᑦᑐᓂᑦ ᐃᓕᓐᓂᐊᓂᕐᒧᑦ ᐊᒻᒪ ᐃᖅᑲᓇᐃᔮᓂᑦ 

ᐱᕕᔅᓴᐅᔪᓐᓇᖅᑐᓂᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᓂᐊᖅᑐᑦ ᐅᖓᓯᑦᑐᒥᑦ ᖃᓂᒋᔭᖏᓐᓂ 

ᓄᓇᓕᓐᓂᑦ. 

ᐊᖏᔪᖅ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐃᓱᒫᓘᑕᐅᔪᑦ: 

ᐃᓱᒫᓘᑕᐅᔪᖅ 7: ᐱᓕᕆᐊᒧᑦ ᑐᔅᓯᕋᐅᑦ ᓴᖅᑭᑎᑦᑎᓂᐊᖅᑐᒋᔭᐅᔪᖅ ᐊᖏᔪᒥᑦ ᐃᓄᓐᓄᑦ ᐃᓱᒫᓘᑕᐅᔪᓂᑦ. 

ᐱᓕᕆᔭᐅᔪᑦ, ᑲᒪᒋᔭᐅᕙᓪᓕᐊᔪᑦ ᐊᒻᒪ ᐱᖁᑎᕐᔪᐊᑦ ᐊᑦᑐᐊᓂᓖᑦ ᑐᔅᓯᕋᐅᒻᒧᑦ ᓴᖅᑭᕋᔭᖅᑐᑦ 

ᓇᒦᓐᓂᖏᓐᓄᑦ ᓇᔪᖅᑕᐅᕙᑦᑐᓂᑦ ᐊᒥᓱᒐᓚᓐᓄᑦ ᐆᒪᔪᓄᑦ, ᐱᖃᓯᐅᑎᓪᓗᑎ ᐊᒥᓱᒐᓚᐃᑦ 

ᐱᖅᑯᓯᓄᑦ ᐱᒻᒪᕆᐅᔪᑦ ᐆᒪᔪᐃᑦ ᓲᕐᓗ ᑐᑦᑐᐃᑦ ᐊᒻᒪ ᓇᓄᐃᑦ. ᑖᓐᓇ ᐃᓱᒫᓘᑕᐅᔪᖅ 

ᓇᓗᓇᐃᖅᑕᐅᓯᒪᔪᖅ ᐊᒥᓱᒐᓚᓐᓂᑦ ᐅᖃᐅᓯᔅᓴᖃᖅᑐᓂᑦ ᑎᒥᐅᔪᓂᑦ ᐊᒻᒪ ᑐᔅᓯᕋᐅᑦ 

ᓴᖅᑭᑎᑦᑎᔪᓐᓇᖅᑐᖅ ᐊᖏᔪᒥᑦ ᐃᓄᓐᓄᑦ ᐃᓱᒫᓘᑕᐅᔪᓂᑦ ᐱᔾᔪᑎᒋᓪᓗᒍ ᐊᑦᑐᖅᑕᐅᔪᓐᓇᕐᓂᖏᑦ 

ᐆᒪᔪᐃᑦ, ᐊᖑᓇᓱᓐᓂᕐᒧᑦ ᐊᒻᒪ ᐱᖅᑯᓯᓄᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐱᓕᕆᔭᐅᔪᓂᑦ. 

ᓇᓗᓇᐃᔭᖅᓯᒪᓂᖏᓐᓄᑦ ᐃᓱᒪᒋᔭᖃᕈᓘᔭᕐᓂᖅ ᐊᑦᑐᖅᑕᐅᔪᑦ ᖃᐅᔨᒪᔭᐅᓐᓇᑎ: 

ᐃᓱᒫᓘᑕᐅᔪᖅ 8: ᐱᑕᖃᕈᓐᓇᕐᓂᖓ ᖃᐅᔨᒪᔭᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᓄᓇᖓᓂ ᐊᒻᒪ ᖃᓂᒋᔭᖏᓐᓂ ᓄᓇᐃᑦ 

ᐱᔾᔪᑎᒋᓪᓗᒍ ᑐᔅᓯᕌᖑᔪᖅ ᐊᑐᖅᑕᐅᓂᖓᓄᑦ ᐃᖅᑲᓇᐃᔭᐅᑏᑦ ᐱᖃᓯᐅᑎᓪᓗᑎ ᐅᖓᓯᑦᑐᒥᑦ 

ᐅᔭᕋᓐᓂᐊᕐᓂᖅ, ᐅᖓᓯᑦᑐᒥᑦ ᐊᐅᓚᓂᖏᑦ ᓄᓇᓯᐅᑏᑦ ᐊᒻᒪ ᓱᓇᒃᑯᑖᑦ; ᓴᓇᔭᐅᓂᖓᓄᑦ ᐊᒻᒪ 

ᐊᑐᖅᑕᐅᓂᖏᓐᓄᑦ ᓅᑕᔅᓴᐅᔪᑦ ᐃᓪᓗᐃᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕕᐅᔪᑦ, 

ᐊᒻᒪᓗᑦᑕᐅᖅ ᐊᑐᖅᑕᐅᔪᓐᓇᕐᓂᖓ ᓅᑕᔅᓴᐅᔪᖅ ᓄᖑᔪᐃᑦᑐᓖᑦ ᐆᒻᒪᖅᑯᑎᓕᐅᕈᑏᑦ 

ᐆᒻᒪᖅᑯᑎᖃᖅᑎᑦᑎᓗᓂ. ᐅᔭᕋᓐᓂᐊᓂᕐᒧᑦ ᐱᖁᑎᕐᔪᐊᑦ ᓄᑖᖑᖏᑦᑐᑦ ᓄᓇᕗᒻᒧᑦ ᐊᒻᒪ 

ᐅᑭᐅᑕᖅᑐᒧᑦ, ᐊᒥᓲᔪᑦ ᑐᔅᓯᕌᖑᔪᒥᑦ ᐸᕐᓇᐅᑎᓂᑦ ᐊᒻᒪ ᐊᑐᖅᑕᐅᓂᐊᖅᑐᑦ ᑐᔅᓯᕋᐅᑎᓕᐅᕈᒻᒥᑦ 

ᓄᑖᖑᔪᑦ ᓄᓇᕗᒻᒧᑦ, ᐱᒻᒪᕆᐅᓂᐊᖅᑐᖅ ᑐᔅᓯᕋᐅᑎᓕᐅᖅᑐᒧᑦ ᑕᑯᔅᓴᐅᑎᑦᑎᓗᓂ ᓈᒻᒪᑦᑐᓂᑦ 

ᖃᐅᔨᓴᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ ᑖᒃᑯᓄᖓ ᐊᑐᖅᑕᐅᓂᐊᖅᑐᓄᑦ ᐱᔪᓐᓇᖅᑎᑕᐅᓗᑎ 

ᐊᑦᑐᖅᑕᐅᔪᑦ ᓄᓇᓖᑦ, ᐊᒻᒪ ᑭᒃᑯᑐᐃᓐᓇᐃᑦ ᐃᓄᐃᑦ, ᑐᑭᓯᓗᒍ ᐊᒻᒪ ᓴᓇᓗᒍ 

ᖁᓚᕐᓇᖏᓐᓂᖃᕐᓂᖅ ᐊᑐᖅᑕᖓᑎᒍᑦ, ᐱᓗᐊᖅᑐᒥᑦ ᐃᑉᐱᒍᓱᑦᑎᐊᓂᕐᒧᑦ ᑕᑯᔅᓴᐅᑎᑦᑎᓗᓂ 

ᐃᓱᒪᒋᔭᐅᓂᖏᓐᓄᑦ ᐊᔾᔨᒌᖏᑦᑐᑦ ᐅᑭᐅᑕᖅᑐᒥ ᐊᕙᑎᖓᓂ ᐊᒻᒪ ᐃᓕᓴᕆᔭᐅᓂᖓ 

ᐊᑦᑐᖅᑕᐅᔪᑦ ᓯᓚᖓᓄᑦ ᐊᓯᔾᔨᕐᓂᖓᓄᑦ. 

ᐃᓚᒋᔭᐅᖃᑕᐅᔪᑦ ᑮᓇᐅᔭᖃᖅᑎᑕᐅᓂᖏᑦ 

ᑎᑎᖅᑲᖏᓐᓂ, ᓄᓚᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᓕᕆᓂᕐᒧᑦ ᑲᓇᑕᒥ (CIRNAC) ᐃᓕᓴᖅᓯᔪᑦ ᑕᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᔅᓯᕋᖅᑐᑦ ᐱᑕᖃᖅᑎᑦᑎᓗᑎ ᐃᓚᒋᔭᐅᖃᑕᐅᔪᓂᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐃᑲᔪᕐᓗᑎ ᓄᓇᓕᒻᒥ ᑲᑐᔾᔨᖃᑎᒌᓂᑦ ᐃᓚᒋᔭᐅᖃᑕᐅᓂᖏᓐᑦ ᕿᒥᕐᕈᓂᕐᒥᑦ ᐱᕙᓪᓕᐊᓂᖓᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᓚᐅᖏᒃᑲᓗᐊᖅᑎᓪᓗᒍ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᖃᖅᑎᑕᐅᓂᕐᒧᑦ, ᓇᓗᓇᐃᖅᓯᓚᐅᖅᑐᑦ 

ᐃᑲᔫᓯᐊᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᒥᑦ ᐊᒻᒪ ᓇᓗᓇᐃᖅᓯᓪᓗᓂ ᐃᓱᒪᒋᔭᖃᕋᔭᖅᑐᑎᑦ ᖃᓄᐃᑦᑐᑐᐃᓐᓇᕐᓂ 

ᐱᕕᔅᓴᐅᔪᓐᓇᖅᑐᓂᑦ ᑖᔅᓱᒧᖓ ᑮᓇᐅᔭᖃᖅᑎᑕᐅᓂᖓᓄᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ 

ᖃᐅᔨᒪᑎᑕᐅᕗᑎᑦ ᑖᒃᑯ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᑎᑎᖅᑲᒥᑦ ᑎᒥᓕᒫᖑᔪᓄᑦ ᐅᓪᓗᓂ 

ᐊᒥᓲᖏᑦᑐᓂᑦ ᓇᓗᓇᐃᔭᐃᔪᑦ ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᑲᑎᒪᔩᑦ ᕿᒥᕐᕈᑎᓪᓗᒋᑦ ᓯᑦᓕᐊᒃ ᑕᐃᒪᓐᓂ 

ᐅᔭᕋᓐᓂᐊᕐᕕᒃ ᐱᓕᕆᐊᒧᑦ ᑐᔅᓯᕋᖅᑕᐅᔪᒧᑦ, ᐱᖃᓯᐅᑎᓪᓗᑎ ᓂᕆᐅᒋᔭᐅᔪᑦ ᖃᖓᒃᑰᓂᖏᓐᓄᑦ ᐊᒻᒪ ᐃᓄᓐᓂᑦ 

ᐃᓚᒋᔭᐅᑎᑦᑎᕕᔅᓴᐅᔪᓐᓇᖅᑐᑦ. 

ᑲᑎᒪᔩᑦ ᓂᕆᐅᒃᑲᓂᖅᑐᑦ ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓗᓂ ᐱᔪᒪᓂᖃᕐᒪᖔᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ/ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᐊᐅᒪᑕᐅᓂᖃᖅᑐᒥᑦ ᐱᕙᓪᓕᐊᓂᖓ1. ᐃᓱᒪᒋᔭᐅᔭᕆᐊᖃᕈᓂ 

ᐱᑕᖃᕆᐊᖃᖅᑐᓂᑦ ᑐᔅᓯᕋᐅᑎᐅᓕᐅᖅᑐᒧᑦ, ᑐᓴᖅᑎᑦᑎᒍᑎᖃᕆᐊᓖᑦ ᑕᒪᒃᑭᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐊᒻᒪ ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑭᓚᐅᖅᑎᓐᓇᒍ ᕕᕝᕗᐊᕆ 24, 2023. 

ᐊᐱᖅᑯᑎᔅᓴᖃᕐᓂᕈᕕᑦ ᐱᔾᔪᑎᖃᖅᑐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓂᖏᓐᑦ ᓯᑦᓕᐊᒃ ᑕᐃᒪᓐᓂ 

ᐅᔭᕋᓐᓂᐊᕐᕕᒃ ᐱᓕᕆᐊᒧᑦ ᑐᔅᓯᕋᐅᑦ, ᖃᐅᔨᒋᐊᕐᕕᒋᒍᒃ ᑰᕆ ᐹᑯ ᐅᕙᓂ cbarker@nirb.ca ᐅᕝᕙᓘᓐᓃᑦ 

(867) 983-4607. 

ᑎᑎᕋᖅᑐᖅ, 

 

 

 

ᑖᕋ ᐋᕐᑯ 

ᑐᑭᒧᐊᖅᑎᑦᑎᔨ, ᓇᓗᓇᐃᔭᖅᓯᒪᓂᖏᓐᓄᑦ ᐱᔨᑦᑎᖅᑕᓄᑦs 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᕗᖓᓗ:  ᓯᐅᕋ ᒪᒃᓚᐃᓐ, ᑎᐱᐅᔅ ᑲᓇᑕ ᑎᒥᖓᑦ. 

 ᐋᓕᔅᑎᐅ ᐲᑎ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 ᐲᑕ ᐊᓐᒍ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ 

 ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

 ᓘᑎ ᑐᒪᓯ, ᐃᔅᓯᕙᐅᑕᖅ, ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 

  ᐊᓗᑭ ᑰᑦᑎᖅ, ᐊᖏᔪᖅᑳᖅ, ᓄᓇᕗᑦ ᑐᓐᖓᕕᒃ ᑎᒥᖓᑦ 

 ᐅᓛᔪᖅ ᐊᑭᓱᒃ, ᐊᖏᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 

ᐃᓗᓕᓂᒃ: ᒥᓂᔅᑕᒧᑦ ᖃᐅᔨᒋᐊᖅᑕᐅᓂᖓᓄᑦ ᑎᑎᖅᑲᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ 22MN025 

(ᕕᕝᕗᐊᕆ 14, 2023) 

 
1ᐱᓕᕆᖃᑎᒌᓐᒻᓂᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑦᑐᖅᑕᐅᔪᓂᑦ ᖃᐅᔨᓴᓂᕐᒧᑦ ᐱᕙᓪᓕᐊᓂᖓ ᐊᒻᒪ ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 

(NWB) ᐃᒥᕐᒧᑦ ᓚᐃᓴᓐᓯᒥᑦ ᑐᔅᓯᕋᐅᑎᓕᐅᓂᕐᒧᑦ ᐱᕙᓪᓕᐊᓂᖓ 

mailto:cbarker@nirb.ca

